Синтаксис
· Синтаксис – грамматиканың бер өлөшө. Ул һүҙбәйләнештәрҙең, һөйләмдәрҙең һәм текстарҙың яһалыу юлдарын, уларҙың бөтә төрҙәрен өйрәнә. Синтаксистың берәмектәре һүҙбәйләнеш, һөйләм, текст.  
Һүҙбәйләнеш
·   Һүҙбәйләнештәр һөйләмде барлыҡҡа килтереүҙә ҡатнашалар. Һүҙбәйләнештәр яһалғанда һүҙҙәр бер-береһенә эйәртеү юлы менән бәйләнә, йәғни һүҙҙәр бер-береһенә буйһоноп, береһе икенсеһен асыҡлап килә. Шуға күрә лә һүҙбәйләнештәрҙә эйәреүсе һәм эйәртеүсе һүҙҙәр була:

                                                             Ҡайҙа?

                                                     ҡалала        уҡыу 

Был һөйләмдә ҡала һүҙе  - эйәреүсе, ә уҡыу – эйәртеүсе һүҙ. Улар һорау ҡуйыу юлы менән билдәләнә. 

Эйәртеүле бәйләнештәрҙең төрҙәре

·  Һүҙбәйләнештәрҙәге эйәреүсе һүҙ эйәртеүсеһенә ярашыу, башҡарылыу, йәнәшәлек, һөйкәлеү юлдары менән бәйләнә.
· Ярашыу бәйләнеше

Эйәреүсе һүҙ менән эйәртеүсе һүҙ бер үк затта, һанда килә.

Ярашыу бәйләнеше, ғәҙәттә, эйә менән хәбәр араһында була: 

Мин яҙам. Һин яҙаһың. Ул яҙа.

Эйәлек алмаштары менән исемдәр араһында була:

Минең китабым. Һинең китабың. Уның китабы.

· Башҡарылыу бәйләнеше

Эйәртеүсе һүҙ эйәреүсе һүҙҙең билдәле бер килештә килеүен талап итә.

Мәҫәлән:   ҡайҙа

          ҡалала      йәшәү

йәшәү –башҡарыусы һүҙ. Ул ҡала һүҙенең урын-ваҡыт килештә килеүен талап итә.
· Йәнәшәлек бәйләнеше 

Эйәреүсе һүҙ эйәртеүсе һүҙгә бер ниндәй ялғауһыҙ бәйләнгән. Эйәреүсе һүҙ эйәртеүсе һүҙҙең алдында торорға тейеш. 
Мәҫәлән: ҡырыҫ заман, иртәнге йоҡо
· Һөйкәлеү бәйләнеше

Эйәреүсе һүҙ эйәлек килештә килеп, эйәртеүсе һүҙ III зат эйәлек ялғауын (-ы, -е) ҡабул иткән ике исем араһындағы бәйләнеш
Мәҫәлән: салбарҙың кеҫәһе, һеңлемдең дәфтәре  
